
Članovi Parlamenta moraju se
rukovoditi Ustavom i zdravim
razumom
Među ostalim pitanjima na dnevnom redu za sutrašnju sjednicu
Zastupničkog doma Parlamenta BiH, što će biti i posljednja
sjednica  prije  ljetne  pauze,  nalaze  se  i  prijedlozi  za
uvođenje nove dvostepene stope PDV-a i smanjenje perioda za
isplatu dugovanja vlasnicima stare devizne štednje.

Nijedan od ovih prijedloga nije izvediv.

Da bi Parlament BiH usvojio bilo kakve izmjene i dopune Zakona
o PDV-u potrebno je prethodno odobrenje Upravnog odbora Uprave
za indirektno oporezivanje, koji je već razmatrao i odbacio
amandmane o kojima će se raspravljati na sutrašnjoj sjednici.

Sistem jedinstvene stope PDV-a omogućio je veće prihode od
očekivanih  i  eliminisao  mogućnosti  za  korupciju  koje  su
postojale u starom sistemu poreza na promet. Višestruka stopa
ponovo bi stvorila mogućnosti za prevaru i smanjila količinu
novca koja se sada može trošiti na socijalne usluge. Zdrav
razum  i  Ustav  su  na  strani  Upravnog  odbora  Uprave  za
indirektno  oporezivanje.

Prijedlog za smanjenje perioda za isplatu dugovanja vlasnicima
stare devizne štednje stavio bi nepodnošljiv teret na javne
finansije BiH i ugrozio redovno i uredno isplaćivanje osobama
čiji su računi zamrznuti. Drugim riječima, to bi stvorilo haos
u javnim finansijama i ne bi pomoglo tim istim ljudima koji
treba da budu isplaćeni prema postojećem sporazumu, a koji
predstavlja  najveću  moguću  kompenzaciju  uzimajući  u  obzir
ekonomske prilike u BiH.

